
MØTEINNKALLING.

Utval:
Formannskapet


Møtestad:
Stolmen skule


Møtedato:
29.05.2008
Kl: 14.00

Eventuelt forfall skal meldast til tlf. 55 08 10 00 Offentleg servicekontor

Varamedlemar møter berre etter nærare innkalling frå administrasjonen.

Møte er ope for tilhøyrarar. 

Saksdokument er lagde ut til offentleg gjennomsyn på Offentleg servicekontor

Tillegg SAKLISTE.

Saksnr.
Arkivsaksnr.




Tittel.

0082/08
08/00454




STRUKTURENDRINGAR 

0083/08
07/00035




STOREBØ SENTRUM - 1000 ÅRSSTADEN 

Storebø, 23.05.2008

​​​​​​​​​​​​​​​​​​__________________________

Helge Andre Njåstad
Ordførar

SAKSFRAMLEGG.

Sakshandsamar: 
Rolf E Nøstdal
Arkiv: 034  

Arkivsaksnr.:
08/00454



STRUKTURENDRINGAR

Saksnr :
Utval:
Møtedato.

0082/08
Formannskapet
29.05.2008

Rådmannen si tilråding:

1. Kommunestyret ber rådmannen evaluere OSK med tanke på  eventuelt å dele opp avdelinga i to avdelingar.  

2. Når OSK er evaluert, ber kommunestyret om at det blir lagt fram sak på eventuelt å slå saman fleire sekretærressursar og greie ut bestillar/utførarmodell.

3. Kommunestyret ber rådmannen leggje fram sak på strukturendringar i samband med NAV- reforma.

4. Kommunestyret ber rådmannen leggje fram sak på legetenesta.  

5. Det framtidige behov for pleie- og omsorgstenesta må utgreiast i eige plan.  Arbeidet med dette må inntil vidare utsetjast pga. manglande ressursar til planarbeid.  

6. Kommunestyret ber rådmannen leggje fram sak på bibliotekstrukturen med tanke på å eventuelt slå saman biblioteka til eit bibliotek.

7. Kommunestyret ber om å få sak på skulestruktur der også investeringskostnader er med.  Kommunestyret er innstilt på å endre på skulestrukturen der ein ser at det vil vere ein økonomisk gevinst på å gjere dette.  Det må også greiast ut eventuelt samanslåing av skule og barnehage.

8. Kommunestyret ber om å få eige sak på framtida til Småtun barnehage.

Saksdok :

  
Bakgrunn:

Kommunestyret har vedteke følgjande: Austevoll kommunestyre ber rådmannen leggje fram for kommunestyret ein oversikt over moglege strukturendringar med konsekvensar og økonomisk verknad.
I saka vil rådmannen fyrst å fremst legge vekt på fylgjande:

· Strukturendringar der kommunen vil kunne få redusert utgifter, men samtidig oppretthalde tenestene.

· Strukturendringar der kommunen kan få meir teneste igjen med same ressursbruk.

Ein  kvar omstilling har sine kostnader.   Kostnadene kan vere direkte til dømes innkjøp av tenester, eller indirekte til dømes redusert effektivitet i kortare eller lengre periodar.  Avtaleverket mellom partane i arbeidslivet gjer at mange omstillingar skal igjennom store prosessar før dei kan  gjennomførast.  

Det kan også vere greitt å ta meg seg litt av historia.  Kva for strukturendringar har vi gjennomført dei siste 10 åra.:

1. Stolmen skule er lagt ned.

2. Ungdomsskule på Selbjørn er lagt ned.

3. Kulturavdeling lagt ned og lagt under skulekontoret.

4. Teknisk etat er lagt ned.  Arbeidsoppgåvene er flytta til andre avdelingar. 

5. Landbrukskontoret er lagt ned.  Arbeidsoppgåvene er flytta til OSK.

6. Oppretting av offentleg servicekontor.

7. Vatn og avlaup er overført til Austevoll Kraftlag.

8. Kart og oppmåling er konkurranseutsett.

9. Vedlikehaldstenesta er i løpet av 10 år omorganisert fleire gonger og tal vaktmeistrar er sterkt redusert. 

10. IT konkurranseutsett.

11. Oppretting av Økonomikontor.

12. Nedlegging av heildøgnsdrift med stasjonær bemanning i Bekkjarvik bufellesskap.

13. Vaskeritenesta konkurranseutsett og lagt til Austevoll ASV A/S.

14. Nedlegging av Oasen dagsenter, nytt dagtilbod oppretta ved Austevoll ASV AS.

15. Oppretting av eit storkjøkken.

16. Ny sjukeheim teke i bruk i 2004.

17. Større vekt på heimebaserte tenester, herunder bygging av moderne omsorgsbustader innan eldreomsorga.

18. Reduksjon i talet på leiarar innan pleie- og omsorg, ein leiar i kvar sone har no ansvar for både heimetenester og institusjon.

19. Sonedeling og delvis integrerte tenester (heimesjukepleie/institusjon).

Mogleg område for strukturendring: 

Overordna leiarstruktur:

Toppleiargruppa består av følgjande 4 leiarar: Rådmann, helse- og sosialsjef, skule- og kultursjef og økonomisjef.   Leiargruppa møtast til to timers møte kvar måndag.  Rådmannen har om lag dagleg kontakt med alle toppleiarane.  

Mange kommunar har gått bort i frå etatsstrukturen og endra namnet på etatsleiarane til dømes til kommunalsjef.   I Austevoll har vi valt å behalde etatstrukturen.
Rådmannen kan ikkje sjå at Austevoll kommune vil kunne redusere på utgiftene eller bli meir effektiv ved ein strukturendring.   Etter rådmannen si vurdering har vi i dag for lite administrative ressursar til å drive kommunen optimalt.  Ein kan derfor ikkje redusere på tal toppleiarar.  Rådmannen vil ikkje rå til at vi bruker ressursar på dette.

Leiarstruktur innanfor pleie- og omsorgstenesta:

Det er i dag 3 avdelingsleiarar innan pleie- og omsorgstenestene: Avdelingsleiar ved Storebø pleie- og omsorgsenter, avdelingsleiar ved Selbjørn pleie- og omsorgsenter og avdelingsleiar ved Eidsbøen bufellesskap.

Desse avdelingsleiarane har fagleg ansvar for tenesteytingane, personalansvar og økonomiansvar og rapporterar til helse- og sosialsjefen.

Avdelingsleiarane har i ulik grad administrative og faglege støttefunksjonar i line og stab så som assisterande avdelingsleiar, gruppeleiar og konsulent.

Talet på leiarstillingar vart redusert for nokre år sidan, og det er etter rådmannen sin vurdering ikkje meir å gå på her. Tvert imot er det mykje som tyder på at leiarressursane innan pleie- og omsorgstenestene er for små. Strukturmessig er det også rett at avdelingsleiarane ved dei to største avdelingane har ansvar både for heimetenestene og institusjonstenestene.

Endringar i leiarstrukturen vil vera aktuelt dersom det berre vert eit pleie- og omsorgsenter i kommunen. Men det vil krevja betydelege investeringar, og ein viser i så måte til anna avsnitt om det.

Offentlig servicekontor

Kommunestyret har vedteke: Austevoll kommunestyre ber om ei sak om samordning av alle sekretærressursane i kommunen til OSK vert vurdert i samband med budsjett 2009. 

OSK  har i dag mange forskjellige arbeidsoppgåver.  OSK si hovudfunksjon er todelt: ansvar for dei ”indre tenestene” (post, arkiv, sekretærfunksjonar, sakshandsaming m.m) og ein tenesteinstitusjon for ålmenta med hovudvekt på saker etter plan- og bygningsloven.

Skulesjefen ser ikkje at det er fagleg forsvarleg å flytta skulesekretærane frå skulane til OSK. Hovudtyngda av oppgåvene til skulesekretærane er så nært knytta opp til den daglege drifta på skulen, at ei flytting til OSK vil gjera kvardagen på skulen umogleg å gjennomføra. Dette gjeld aller mest Austevoll ungdomsskule, men og i stor grad Storebø og Selbjørn skule. Skulesjefen har i mange år ynskt at alle skulane i kommunen skulle hatt ein liten sekretærressurs. Skuleverket har også sett uheldige verknader ved overføring av sekretærressurs til OSK utan å få utført arbeidsoppgåver tilsvarande overførte stilling.

Helse- og sosialsjefen meinar at dersom ein skal samla fleire kontorstøttefunksjonar, sakshandsamarar/konsulentar innan pleie- og omsorgstenestene på OSK, så må ein vurdera heile organiseringa av korleis dei administrative oppgåvene innan denne sektoren skal ivaretakast. Spørsmålet om ein skal endra organisasjonen til ein såkalla ”bestillar/utførarmodell” må ein då vurdera. Om dette er ei hensiktsmessig organisering vil ei slik utgreing vonleg gje svar på.

Rådmannen vil tilrå at ein nå evaluerer OSK med tanke på eventuelt å dele OSK opp i to avdelingar.  Etter at dette er gjort, bør ein vurdere om ei samordning av sekretærressursane er vegen å gå  og i samband med det også vurdere bestillar/utførarmodell.  Rådmannen ser at det kan vere mulig å få ein effektiviseringsgevinst ved å endre på organiseringa.

NAV-kontor, sosialkontor,  barnevern.

Stortinget har vedteke ei stor strukturreform innanfor trygd, arbeidsformidling og deler at sosialtenesta.  Etter planen skal Stat og kommune ha et felles NAV-kontor med oppstart neste år.  Administrasjonen har saman med NAV Hordaland arbeidet med denne saken sidan hausten 2007.   Den største utfordringa så lang har vert å få til eit fysisk NAV-kontor innanfor dei økonomiske rammene som ein har til rådvelde.

Rådmann vil leggje fram eige sak til kommunestyret om NAV reforma.  Slik rådmannen vurderer det vil denne endringa ikkje føre til mindre kostnader for kommunen.  Tvert i mot bør barnevernet styrkast.

Legekontor

På sikt bør kommunen ha eit legesenter.  Rådmannen antar at tenesta vil kunne bli drevet meir effektivt med eit kontor, men finner det ikkje sannsynleg at vi kan redusere på tal tilsette.  Slik vi ser det i dag, vil investeringskostnadene kunne bli så store at vi ikkje bør gå vidare med saka med mindre vi kan finne rom for eit helsesenter på kommunehuset.    Dette vil vere avhengig av mellom anna plasseringa av NAV. 

Administrasjonen vil lage eige sak på legetenesta.

Sjukeheim

Austevoll kommunestyre gjorde i 1995/96 det strategiske valet om at det skulle vera to pleie- og omsorgsentre i kommunen. I samsvar med dette er det føreteke store investeringar og organisatoriske tilpasningar som gjer at ein i dag har to sentre av litt ulik storleik, men som tilbyr differensierte pleie- og omsorgstenester til sitt geografiske nærmiljø. Servicefunksjonar som vaskeriteneste, kjøkken/matproduksjon og innkjøpsavtaler er felles for å ta ut det ein kan av ”stordriftsfordeler” og sikre kostnadseffektiv drift. 

Det er usikkert kva ein ytterlegare eventuelt kan oppnå på driftssida ved å samla all sjukeheimsdrifta på ein plass. Storebø pleie- og omsorgsenter måtte i så fall byggjast ut, og det vart i dei opphavelege skissene til 2. byggjesteg teke høgde for ei utviding med 24 plassar. Sannsynlegvis vil ein trengja noko fleire, bortimot 28 plassar for å ta høgde for det auka behovet som vil koma frå 2020 og utover. Bygningsmessig burde det vera mogleg å få til.

Når det gjeld det økonomiske, så har ein ikkje noko kostnadsoverslag over kva ein slik utbyggjing ville koma på. Det er i alle fall snakk om 20 – 30 millionar kroner, kanskje meir. Av dette kan det påreknast statleg finansiering av 30 – 40% etter dei reglane som gjeld i dag. Det betyr at kommunen i fall sjølv må finansiera det meste. Sal av Selbjørn pleie- og omsorgsenter kan eventuelt inngå i dette.

Kommunestyret har tidlegare vedteke at ein skal setja i gong eit planleggingsarbeid for å sjå nærare på korleis ein skal møta det framtidige behovet innan pleie- og omsorgstenestene. Behovet for tenester vil auke, så derfor er det lite realistisk å tru at ein kan redusera ressursbruken innan sektoren. Det som ein eventuelt kan ta ut i ytterlegare effektivisering, vil ein måtte nytta til å dekka behovsauken. Rådmannen vil setja i gong planleggingsarbeidet så snart det kan gjevast prioritet.

Bibliotek

Kommunen bør vurdere å endre bibliotekstrukturen.  Med dei midlane som vi i dag har til rådvelde for bibliotektenesta, bør vi vurdere å bare ha eit bibliotek.  Med eit bibliotek vil vi kunne utvide opningstida og vi vil kunne utvide innhald og aktivitetar. 

Rådmannen vil tilråde at vi utgreier sak om bibliotek.
Skulestruktur

Kommunestyret er igjennom fleire saker informert om at vi kan drive skulen rimeligare med  færre skular.  Statistikk viser også at barnetalet vil gå drastisk ned.  Dersom skuleverket ikkje kan få tilført meir midlar pr elev, bør skulestrukturen endrast.  Vi bør greia ut investeringskostnadene ved forskjellige alternativ før ein tar stilling til den framtidige strukturen.  Arbeid med å greia ut investeringskostnadene bør berre gjerast dersom kommunestyret er innstilt på å endra skulestrukturen.

Rådmannen vil rå til at det vert fremja sak på skulestruktur der investeringskostnadene er ein del av framstillinga. 

Samanslåing av administrasjon av skular

Opplæringslova § 9,1 seier m.a.: ”Kvar skule skal ha ei forsvarleg fagleg, pedagogisk og administrativ leiing. Opplæringa i skulen skal leiast av rektorar. Rektor skal halde seg fortruleg med den daglege verksemda i skulane og arbeide for å vidareutvikla verksemda.” 

Skulesjefen vil ikkje rå til at ein slår saman administrasjon av skular. Kvar skule treng ein administrasjon som er tilstades kvar dag. Sjølv om nokre av skulane ikkje ligg så langt frå kvarandre geografisk, vanskeleggjer ein ikkje tilstadeverande rektor kvardagen ved skulen. Sidan dei fleste skulane har kombinerte stillingar, er ikkje arbeidsdagen deira knytt til ein kontorpult. Det er også svært mange oppgåver som ligg til rektorstillinga som ikkje let seg utføre, dersom han ikkje dagleg oppheld seg på skulen. Rektorane har i dag personal- og budsjettansvar er pedagogisk leiar. Pedagogisk leiing er ei oppgåve som ofte vert nedprioritert grunna prioritering av økonomiansvar. Det er ein fordel med ulikskap mellom skulane. Dette vil også kunna halda fram gjennom ulike skuleleiarar.  
Innsparinga vert heller liten sidan administrasjonstida i stor grad er bunden opp til elevtalet og at det må reknast reisetid mellom skulane. 

Skulesjefen ser ikkje at ei mogleg innsparing ved felles administrasjon på skulane oppveg ulempene ved ei slik ordning.

Rådmannen er samd i skulesjefen si vurdering.
Samanslåing av skule barnehage

Skulesjefen har lagt opp til ein tur 22. mai med synfaring på to ulike barnetun i Os kommune for Tenesteutvalet sine medlemer, rektorane ved Vinnes skule og Kolbeinsvik skule og styrarane/eigarane av Småtroll Barnehage og Kolbeinsvik barnehage.
Det ligg godt til rette for eit barnetun både i Kolbeinsvik og Vinnes dersom ein tenkjer geografisk nærleik. Dei to barnehagane er i dag private. Ein føresetnad vil kanskje vere at desse to barnehagane vert kommunale. Barnetun-løysinga vil også vera positiv med tanke på SFO-ordningar.

 Slik det no ser ut, vil kommunen kunna driva t.d. Kolbeinsvik barnehage til ein mindre kostnad enn det kommunen no yter i tiskot.

Desse ordningane vart planlagde og forkasta av kommunestyret for 10-12 år sidan.  Samanslåing av skule/barnehage må også vurderast i samband med skulestrukturvurderinga.

Framtida til Småtun barnehage
Saka blir handsama som eige sak.
Vurdering:
SAKSFRAMLEGG.

Rådmannen si tilråding:

Inga tilråding.  
Saksdok :  
 Oppsummering lagt inn under bakgrunn.

Bakgrunn:

”ARBEIDSGRUPPE - STOREBØ SENTRUM - OPPSUMMERING

Formannskapet sette 9. oktober 2007 ned slik arbeidsgruppe for vidare arbeid med stadutvikling Storebø sentrum:

Gruppa har slik samansetning:

Medlemer frå næringslivet:
Helge Møgster
Ole Rasmus Møgster
Jostein Blænes
Magnus Stangeland
Heine Storebø
Arne Birkeland
Knut K. Kalvenes
Medlemer frå Storebø Vel:
Målfrid Bjånesøy
Ole Marius Moss Waage

Medlemer frå politiske organ:
Ordførar 
Narve Møgster
Jane Stangeland

Rådmannen sørgjer for sekretær til gruppa.

Gruppa har hatt jamnlege møter og arrangerte eit folkemøte 26. mars 2008 der tema var utvikling av Storebø.

Gruppa vel no å gje formannskapet ei tilbakemelding på kva arbeid som er gjort med tilråding kva som skal gjerast vidare.

Oppsummering er gjort i møte 8. mai 2008 med desse til stades:
Ordførar Helge Andre Njåstad, Jostein Blænes, Jane Stangeland, Knut K. Kalvenes, Målfrid Bjånesøy, Karl Johan Haugland.

Diverse søknader:

Det er søkt om støtte til prosjektet frå fylgjande offentlege kjelder:

- Husbanken sitt BLEST-prgram. Ikkje fått svar endå.
- Hordaland fylkeskommune sitt program LivOgLyst. Ikkje prioritert.
- Hordaland fylkeskommune sine midlar til lokalsamfunnsutvikling og strategiske viktige prosjekt.  Tilrådd 160.000,- i tilskott.

1000-årsstaden:

Gruppa har nytta arkitekt Sjur F. Hjeltnes til å revidera skissa frå 2001 for 1000-årsstaden. Skisse ligg vedlagt.
Gruppa har sagt at det viktigaste no er å få skapt synlege resultat rundt 1000-årsstaden og at i fyrste omgong skal området rundt Storebø amfi ha fyrste prioritert.
Det er kome signal frå næringslivet at det er interesse å bidra i finansieringa av amfiet og parken rundt. Gruppa tilrår at formannskapet set i gong dette arbeidet i kommunal regi i samarbeid med dei næringsaktørane som har vist interesse. Det må søkjast midlar til dette der det er naturleg.

Prestaneset:

Gruppa er orientert om planane til Helge Møgster og Jostein Blænes for utvikling av Prestaneset med fokus på husvære, med næring; - kontor / butikk, restaurant i 1. høgda og strandveg tilgjengeleg for alle osb. Eventuell veg til området må sjåast på i reguleringsplanen.

Gruppa peiker på at det kan vera ynskjeleg med ein strandveg heilt frå Gråsidalen til bruvegen.

Bustadfelt Gråsidalen:

Det er ein godkjent reguleringsplan. Området er viktig og derfor har gruppa sett på dette. Gruppa er positiv til nytenking med meir fokus på leiligheter og konsentrert bebyggelse i tillegg til vanlege bustader. Gruppa er og positiv til å at det vert regulert ein veg frå bruvegen til Gråsidalen i ytterkant av bustadtomtane.

Bjånesøy:
Gruppa er orientert om planane på Br. Birkeland sitt område på Bjånesøy. Gruppa ser det som positivt at det vert tilrettelagt for badande.

Prestegården:

Gruppa har hatt dialog med ny eigar av tomten. Gruppa tar til orientering at huset er i så dårleg stand at det ikkje kan takast vare på. Gruppa er positiv til at ”drengestova” skal takast vare på. Gruppa er positiv til planane for meir kontorbygg kapasitet på denne tomten. Gruppa viser og til at prestegårdstomten må sjåast i samanheng med 1000-års staden og har fått signal frå eigar at det er ynskjeleg.

Parkeringsplass ved kyrkja:

Både det offentlege (kyrkja) og bedrifter på Storebø treng meir parkeringsplass. Gruppa har bedt arkitekten teikne større parkeringsplass. Grunneigar av området er positiv til det. Gruppa anbefalar at denne blir utvida.

Kommunehuset:

Det har kome ein dei innspel på at kommunehustomten også kan tena som tomt til hotell eller andre ting dersom kommunen får nytt bygg utan ekstra kostnader.

Nordstrandsbygget:

Gruppa har sett på Nordstrandsbygget som eit svært viktig bygg for Storebø. Dersom det er ynskjeleg kan bygget utvidast og hysa både kultur, kontor, forsamlingslokale osv. Gruppa tilrår at dette kan planleggjast vidare dersom det aktørar tek initiativ til det.

Handlesenter:

Gruppa ynskjer at det vert sett av areal på Storebø til handel. Aktuelle område er planert område ved PO-senteret, utviding av Sentrumsbygg eller evt andre innspel. Gruppa tilrår at kommunen på vanleg måte gjennom planarbeid tek stilling til areal for handel.

Folkemøte 26. mars:

Gruppa arrangerte folkemøte 26. mars og opplevde stort oppmøte og stort engasjement for utvikling av Storebø. Mange innspel kom som kommunen må merke seg i vidare planlegging.

Økonomi:

Det må gjennom detaljplanlegging lagast kostnadsoppsett for det som er naturleg at kommunen tek seg av. I fyrste omgang er det 1000-års-staden. 

Kommunen må arbeide med dataljplanlegging og deretter skaffar til veges kostnadsoversyn og finansieringsplan.

Gruppa vonar formannskapet så langt er nøgd med det arbeid som er lagt ned og bed formannskapet ta stilling til vidare arbeid.”  
Vurdering:

Det må arbeidast vidare med dei ulike ”delplanane”. 

Tusenårsstaden er det prosjektet ein i denne omgangen bør arbeida meir med.

Til dette arbeidet må det setjast ned arbeidsgruppe med ansvar for fullfinasiering og  ferdiggjering.

Sidan saka fyrst og fremst gjeld val av arbeidsgruppe, vert saka lagt fram utan tilråding.

  
